
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Социальнӧй услугаяс сьӧмӧн могмӧдан ӧти морт вылӧ нормативъяс подув вылын социальнӧй услугаяс вылӧ тарифъяс вынсьӧдан пӧрадок индӧм йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь
«Россия Федерацияын гражданаӧс социальнӧя могмӧдан подувъяс йылысь» Федеральнӧй оланпаслӧн 8 статьяса 11 пункт, «Коми Республикаын гражданаӧс социальнӧя могмӧдан юкӧнын ӧткымын юалӧм йылысь» Коми Республикаса Оланпас збыльмӧдӧм могысь Коми Республикаса Веськӧдлан котыр шуис:

1. Индыны Коми Республикаса удж да йӧзӧс социальнӧя доръян министерствоӧс социальнӧй услугаяс сьӧмӧн могмӧдан ӧти морт вылӧ нормативъяс подув вылын социальнӧй услугаяс вылӧ тарифъяс вынсьӧдӧм серти Коми Республикаса олӧмӧ пӧртысь власьт уполномочитӧм органӧн; 

2. Вынсьӧдны социальнӧй услугаяс сьӧмӧн могмӧдан ӧти морт вылӧ нормативъяс подув вылын социальнӧй услугаяс вылӧ тарифъяс вынсьӧдан пӧрадок содтӧдын индӧм серти.

3. Лыддьыны вынтӧмӧн:

1) «Коми Республикаса социальнӧя могмӧдан канму да муниципальнӧй учреждениеясӧн олӧма гражданалы да вермытӧмъяслы сетан социальнӧй услугаяс вылӧ тарифъяс вынсьӧдӧм йылысь» Коми Республикаса Веськӧдлан котырлысь 2003 во ӧшым тӧлысь 29 лунся 292 №-а шуӧм;

2) «Коми Республикаса социальнӧя могмӧдан канму да муниципальнӧй учреждениеясӧн олӧма гражданалы да вермытӧмъяслы сетан социальнӧй услугаяс вылӧ тарифъяс вынсьӧдӧм йылысь» Коми Республикаса Веськӧдлан котырлӧн 2003 во ӧшым тӧлысь 29 лунся 292   №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлысь 2005 во сора тӧлысь 15 лунся 198 №-а шуӧм;

3) «Коми Республикаса социальнӧя могмӧдан канму да муниципальнӧй учреждениеясӧн гражданалы сетан социальнӧй услугаяс вылӧ тарифъяс вынсьӧдӧм йылысь» Коми Республикаса Веськӧдлан котырлӧн 2003 во ӧшым тӧлысь 29 лунся 292 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлысь 2009 во косму тӧлысь 14 лунся 85 №-а шуӧм;

4) «Коми Республикаса социальнӧя могмӧдан канму учреждениеясӧн гражданалы сетан социальнӧй услугаяс вылӧ тарифъяс вынсьӧдӧм йылысь» Коми Республикаса Веськӧдлан котырлӧн 2003 во ӧшым тӧлысь 29 лунся 292 №-а шуӧмӧ вежсьӧм пыртӧм йылысь» Коми Республикаса Веськӧдлан котырлысь 2011 во моз тӧлысь 11 лунся 332 №-а шуӧм; 

5) «Коми Республикаса социальнӧя могмӧдан канму учреждениеясӧн гражданалы сетан социальнӧй услугаяс вылӧ тарифъяс вынсьӧдӧм йылысь» Коми Республикаса Веськӧдлан котырлӧн 2003 во ӧшым тӧлысь 29 лунся 292 №-а шуӧмӧ вежсьӧм пыртӧм йылысь» Коми Республикаса Веськӧдлан котырлысь 2011 во вӧльгым тӧлысь 29 лунся 533 №-а шуӧм;

6) «Коми Республикаса социальнӧя могмӧдан канму учреждениеясӧн гражданалы сетан социальнӧй услугаяс вылӧ тарифъяс вынсьӧдӧм йылысь» Коми Республикаса Веськӧдлан котырлӧн 2003 во ӧшым тӧлысь 29 лунся 292 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлысь 2014 во тӧвшӧр тӧлысь 14 лунся 7  №-а шуӧм;

7) «Коми Республикаса социальнӧя могмӧдан канму учреждениеясӧн гражданалы сетан социальнӧй услугаяс вылӧ тарифъяс вынсьӧдӧм йылысь» Коми Республикаса Веськӧдлан котырлӧн 2003 во ӧшым тӧлысь 29 лунся 292 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлысь 2014 во ода-кора тӧлысь 5 лунся 173 №-а шуӧм. 

4. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти ладмӧдӧ олысьясӧс социальнӧя могмӧдан юкӧнын Коми Республикаса олӧмӧ пӧртысь власьт органъяслысь удж. 

5. Тайӧ шуӧмыс вынсялӧ 2015 во тӧвшӧр тӧлысь 1 лунсянь. 

Коми Республикалӧн Веськӧдлан котырса 

Веськӧдлысь 







     В. Тукмаков

Сыктывкар 

2014 вося ӧшым тӧлысь 4 лун

493 №
ВЫНСЬӦДӦМА

Коми Республикаса Веськӧдлан котырлӧн

2014 во ӧшым тӧлысь 4 лунся 493 №-а шуӧмӧн

(содтӧд)

Социальнӧй услугаяс сьӧмӧн могмӧдан ӧти морт вылӧ нормативъяс подув вылын социальнӧй услугаяс вылӧ тарифъяс вынсьӧдан 
ПӦРАДОК 
1. Панас

1.1. Тайӧ Пӧрадокыс индӧ Коми Республикаса удж да йӧзӧс социальнӧя доръян министерствоӧн (водзӧ – Министерство) социальнӧй услугаяс сьӧмӧн могмӧдан ӧти морт вылӧ нормативъяс подув вылын социальнӧй услугаяс вылӧ тарифъяс вынсьӧдан пӧрадок (водзӧ – социальнӧй услугаяс вылӧ тарифъяс). 
1.2. Тайӧ Пӧрадокӧн быть колӧ вӧдитчыны юридическӧй кывкутысьяслы налӧн котыртан-инӧд форма вылӧ видзӧдтӧг да (либӧ) асшӧр уджалысьяслы, кодъяс збыльмӧдӧны социальнӧя могмӧдӧмсӧ Коми Республика мутасын (водзӧ — социальнӧй услуга сетысьяс).   
1.3. Социальнӧй услугаяс сьӧмӧн могмӧдан ӧти морт вылӧ нормативъяссӧ арталӧны социальнӧй услугаяс сьӧмӧн могмӧдан ӧти морт вылӧ нормативъяс арталан методика вӧзйӧмъяс серти, кутшӧмъясӧс вынсьӧдӧма Россия Федерацияса Веськӧдлан котырлӧн инӧда актӧн. 
2. Тарифъяс вынсьӧдан пӧрадок
2.1. Социальнӧй услугаяс вылӧ тарифъяс вынсьӧдӧм могысь социальнӧй услуга сетысьяс быд во, мунан вося йирым тӧлысь 1 лунӧдз кадколастӧ, сетӧны Министерствоӧ татшӧм документъяс:     
1) социальнӧй услуга сетысьясӧн сетан социальнӧй услугаяс вылӧ тарифъяс вынсьӧдӧм йылысь шыӧдчӧм; 

2) социальнӧй услугаяс сетысьлӧн урчедительнӧй документъяслысь копияяс, кутшӧмъясӧс эскӧдӧма оланпастэчасӧн урчитӧм пӧрадок серти;    

3) лицензияяслысь копияяс, кутшӧмъяс эмӧсь социальнӧй услугаяс сетысьлӧн (удж вӧчигӧн, кутшӧм вылӧ колӧ Россия Федерацияса оланпастэчас серти лицензия), кутшӧмъясӧс эскӧдӧма оланпастэчасӧн урчитӧм пӧрадок серти;    

4) Коми Республикаын социальнӧй услуга босьтысьяслы сетан социальнӧя могмӧдан формаяс йылысь юӧръяс;     

5) социальнӧя могмӧдан формаяс да социальнӧй услуга сикасъяс серти сетан социальнӧй услугаяс лыддьӧг;

6) воддза рӧштшӧт вӧчан кадколастын гражданалы сетан социальнӧя могмӧдан быд форма да социальнӧй услуга сикасъяс серти социальнӧй услугаяслӧн лыд йылысь юӧр.

2.2. Тайӧ Пӧрадоклӧн 2.1 пунктын индӧм документъяссӧ (водзӧ — документъяс) социальнӧй услуга сетысьяс сетӧны бумага вылын веськыда Министерствоӧ либӧ ыстӧны сылы пошта связь организация, корреспонденция вайысь мукӧд организация пыр.    

Социальнӧй услуга сетысьяссянь документъяс босьтан лунӧ Министерство пасйӧ найӧс да сетӧ документъяс босьтӧм йылысь гижсьӧг босьтӧм документъяс лыддьӧг да Министерствоӧ налӧн воан кадпас индӧмӧн.  

Сэк, кор документъяссӧ ыстӧны пошта связь организация, корреспонденция вайысь мукӧд организация пыр, найӧс сетан кадпасӧн лыддьыссьӧ кадпас, кутшӧмӧс индӧма документъяс босьтан местаын тайӧ организациялӧн штемпель вылын. Та дырйи документъяс босьтӧмын гижсьӧгсӧ ыстӧны социальнӧй услугаяс сетысьясӧн сетан социальнӧй услугаяс вылӧ тарифъяс вынсьӧдӧм йылысь шыӧдчӧмын индӧм пошта инпас серти Министерствоӧн индӧм документъяс пасъян кадпассянь 3 уджалан лун чӧжӧн. Министерство пасйӧ воӧм документъяссӧ Министерствоӧ налӧн воӧмсянь ӧти уджалан лун чӧжӧн. 

2.3. Министерство социальнӧй услугаяс сетыссянь документъяс босьтан лунсянь дас вит уджалан лун чӧжӧн примитӧ социальнӧй услугаяс вылӧ тарифъяс вынсьӧдӧм йылысь помшуӧм, кутшӧм оформитсьӧ Министерстволӧн нормативнӧй инӧда актӧн, либӧ сійӧ жӧ кадколастӧ примитӧ социальнӧй услугаяс вылӧ тарифъяс вынсьӧдӧмын ӧткажитӧм йылысь помшуӧм. 

Сэк, кор примитӧны социальнӧй услугаяс вылӧ тарифъяс вынсьӧдӧмын ӧткажитӧм йылысь помшуӧм тайӧ Пӧрадоклӧн 2.1 пунктын индӧм документъяссӧ Министерство бӧр сетӧ социальнӧй услуга сетысьлы документъяс примитӧмын ӧткажитӧм йылысь гижӧда уведомлениеӧн ӧткажитӧмын помкаяс индӧмӧн Министерствоӧн социальнӧй услугаяс сетысьӧн сетан социальнӧй услугаяс вылӧ тарифъяс вынсьӧдӧм йылысь шыӧдчӧмын индӧм пошта инпас серти социальнӧй услугаяс вылӧ тарифъяс вынсьӧдӧмын ӧткажитӧм йылысь помшуӧм примитан лунсянь вит уджалан лун чӧжӧн.  

Социальнӧй услугаяс вылӧ тарифъяс вынсьӧдӧмын ӧткажитӧм йылысь помшуӧм примитӧм вылӧ подулӧн лоӧ тайӧ Пӧрадоклӧн 2.1 пунктын пасйӧм документъяссӧ сеттӧм либӧ абу тырвыйӧ сетӧм. 
Социальнӧй услугаяс вылӧ тарифъяс вынсьӧдӧмын ӧткажитӧм йылысь помшуӧм оз ло социальнӧй услугаяс сетысьӧн Министерствоӧ тайӧ Пӧрадоклӧн 2.1 пунктын пасйӧм документъяс мӧд пӧв сетӧм вылӧ мытшӧдӧн социальнӧй услугаяс вылӧ тарифъяс вынсьӧдӧмын ӧткажитӧм йылысь помшуӧм примитӧм вылӧ подув бырӧдӧм бӧрын, кутшӧмӧс пасйӧма тайӧ пунктын, тайӧ Пӧрадоклӧн 2.1 пунктын индӧм кадколастын. 

Социальнӧй услугаяс вылӧ тарифъяс вынсьӧдӧм йылысь Министерстволӧн нормативнӧй инӧда актлысь копиясӧ ыстӧны социальнӧй услуга сетысьлы социальнӧй услугаяс сетысьӧн сетан социальнӧй услугаяс вылӧ тарифъяс вынсьӧдӧм йылысь шыӧдчӧмын индӧм пошта инпас серти сійӧс примитан лунсянь вит уджалан лун чӧжӧн. 
2.4. Социальнӧй услуга сетысьясӧн сетан социальнӧй услугаяс лыддьӧгӧ социальнӧй услугаяс выль сикасъяс пыртігӧн Министерство вынсьӧдӧ выль тарифъяс пыртӧм вежӧмъяса лыддьӧг вынсьӧдысь Коми Республикаса оланпас вынсялан лунсянь 30 календарнӧй лун чӧжӧн. 
2.5. Социальнӧй услуга сетысьяс реестрӧ социальнӧй услугаяс выль сетысьӧс пыртӧм бӧрын социальнӧй услугаяс выль сетысь социальнӧй услугаяс вылӧ тарифъяс вынсьӧдӧм могысь сетӧ Министерствоӧ тайӧ Пӧрадоклӧн 2.1 пунктын индӧм документъяссӧ. 

Социальнӧй услугаяс выль сетысьӧн сетӧм документъясыс видлавсьӧны Министерствоӧн кадколастъясӧ да пӧрадок серти, кутшӧмъясӧс индӧма тайӧ Пӧрадоклӧн 2.3 пунктын. 

Матвеева Л.- 8160 пас. 

